
Хэвлэлийн мэдээ #32

Тогтвортой сарлагийн арьс төслийн хаалтын арга хэмжээ амжилттай зохион байгуулагдлаа
2025 оны 11 дүгээр сарын 5-ны өдөр Европын Холбооны SWITCH-Asia буцалтгүй тусламжийн хөтөлбөрийн хүрээнд хэрэгжсэн “Монгол улсад ургамлын идээлэгтэй сарлагийн био-арьс болон био-арьсан бүтээгдэхүүний кластерын чадавх бэхжүүлэх” (SYL төсөл)-ийн хаалтын арга хэмжээн Монголын Үндэсний Худалдаа, Аж Үйлдвэрийн Танхим (МҮХАҮТ) нь консорциумын тэргүүлэгч European Profiles S.A.байгууллагатай хамтран зохион байгууллаа.
Хурлын үеэр төслийн үндсэн ололт, амжилтуудыг дараах байдлаар танилцуулав:
i) Монголын арьс шир үйлдвэрлэл, боловсруулах болон загварын салбарын үйлдвэрлэгч, бүтээгчдийн ур чадвар, техникийн мэдлэгийг бэхжүүлсэн;
ii) Ургамлын гаралтай идээлэлт, био-арьс боловсруулах технологи болон тогтвортой нийлүүлэлтийн сүлжээний менежментийн чиглэлээр Европын шилдэг туршлага, мэдлэгийг дамжуулсан;
iii) Як арьсны үйлдвэрлэл, боловсруулах ажиллагаа, бүтээгдэхүүний инновацийн талаар иж бүрэн ном, гарын авлага боловсруулсан;
iv) Арьс ширний үнэт түүхий эдийн нийлүүлэлтийн сүлжээнд ажилладаг ЖДҮ-үүдэд зориулан сургалтын хөтөлбөр, техникийн сургалт, танилцах аялал, зөвлөх үйлчилгээ болон тохируулсан менторшипийг хэрэгжүүлсэн;
v) Leather Working Group (LWG)-ийн удирдамж, OEKO-TEX-ийн шаардлага зэрэг ногоон гэрчилгээжүүлэлтийн боломж, чиглэлүүдийг сурталчилсан;
vi) Ногоон санхүүжилтийн боломжийн тухай гарын авлага болон бусад материалыг боловсруулсан.
Төслийн хаалтын арга хэмжээг Улаанбаатар хотод МҮХАҮТ-ын Их танхимд зохион байгуулж, Монгол Улсад суугаа Европын Холбооны Төлөөлөгчийн газар, Хүнс, хөдөө аж ахуй, хөнгөн үйлдвэрийн яам, Монголын Арьс Ширний Үйлдвэрлэлийн Холбоо (МАШҮХ), мөн тус төслийн Грек, Испанийн түнш байгууллагууд оролцож төслийн үр дүнг танилцуулан Монголын арьс ширний салбарын тогтвортой хөгжлийн боломжуудыг хэлэлцэв. Мөн Ургамлын идээлэгтэй сарлагын арьсны кластерын гишүүд, сарлагийн арьс нийлүүлэгч худалдаачид, мал аж ахуй эрхлэгч малчид болон бусад арьс ширний жижиг, дунд үйлдвэрлэгчид болон МАШҮХ-ны гишүүд оролцов.
Арга хэмжээний төгсгөлд SYL төслийн үр дүн, үр нөлөөг хэлэлцэхээс гадна уг төслийн дахин хэрэгжүүлэх талаар санал солилцов. Мөн тус төсөл нь Монголын сарлагийн арьсан бүтээгдэхүүний салбарын илүү чадамжтай, ногоон, олон улсын өрсөлдөх чадвартай хөгжлийн суурийг тавьсан гэдгийг онцоллоо. Уламжлалт ур чадварыг орчин үеийн тогтвортой үйлдвэрлэлийн стандарттай хослуулснаар Монгол Улс олон улсын зах зээлд өрсөлдөх томоохон боломжтой болж, байгальд ээлтэй эдийн засгийн өсөлтийг дэмжих таатай нөхцөл бүрдэж байна.

